[International Business] Week 2 -Logistics and transport services in international business

[ХАЛҚАРО БИЗНЕС] 2-ҲАФTA –XAЛҚАРО БИЗНЕСДА ЛОГИСТИКА ВА ТРАНСПОРТ XИЗMATЛAРИ
Режа:
1. Транспорт алоқалари, уларнинг сифат даражаси, диверсификацияси 
2. Марказий осиёнинг транспорт салоҳиятини ошириш 
3. Замонавий транспорт-логистика тизимининг бошқарув самарадорлигини ошириш 
Калит сўзлар: транспорт-логистика тизими, логистик инжиниринг, мураккаб ташкилий-техник объект, рақамли логистика, проактив (огоҳлантирувчи) бошқарув. 
Кириш 

Жаҳонда юз бераётган глобаллашув жараёнларида транспорт инфратузилмасининг аҳамияти тобора ортиб бормоқда. Мазкур соҳа фаолиятини такомиллаштириш вазифалари Жаҳон транспорт ва логистика тизими (The global transport and logistic system) томонидан амалга оширилади. Жаҳон банки гуруҳи маълумотларига кўра, жаҳон транспорт хизматларининг ЯИМ таркибидаги миқдори 4,2 трлн. АҚШ доллари (6,8%) ҳажмида баҳоланиб, йилига 110 млрд. тонна юк ва 1 трлн. дан ортиқ йўловчилар ташилган, транспорт инфратузилмасида банд бўлган ходимлар сони 100 млн. кишини ташкил этади[1]. 
Ўзбекистон ва хорижий бозорларга маҳсулотларнинг эркин киришини таъминловчи транспорт-логистика марказлари (ТЛМ) ва комплексларидан иборат замонавий транспорт-логистика инфратузилмасининг яратилиш ва амал қилиш масалалари Ўзбекистон транспорт комплекси, аввало, темир йўл комплексининг замонавий ривожланиш босқичи учун муҳим масалаларга айланмоқда.  

Ушбу иқтисодий ислоҳотлар мамлакатимизда “2017-2021 йилларда Ўзбекистон Республикасини ривожлантиришнинг бешта устувор йўналишлари бўйича Ҳаракатлар стратегияси”нинг учинчи, “Иқтисодиётни ривожлантириш ва либераллаштиришнинг устувор йўналишлари” бандида таркибий ўзгаришларни чуқурлаштириш, миллий иқтисодиётнинг етакчи тармоқларини модернизация ва диверсификация қилиш ҳисобига унинг рақобатбардошлигини ошириш сифатида қайд этилган [2]. 

ХХI асрда давлат инновация тизимини шакллантириш ва улардан фойдаланиш моделлари мослашувчан ахборот технологиялари ва корхоналарнинг юқори самарали етказиб бериш занжирлари асосида бирлашишига мўлжалланган мураккаб ташкилий-техник объектлар сифатида ривожланмоқда. Шу нуқтаи назардан, Ўзбекистон транспорт тизими, унинг инфратузилмаси, мультимодал ташувлар тизими олдида бошқарув самарадорлигини ошириш ва унинг барқарор фаолиятини таъминлаш қисмида иқтисодиётнинг турли тармоқлари билан ўзаро таъсир масаласи долзарб ҳисобланади. 

Мавзуга оид адабиётлар таҳлили 

Транспорт-логистика инфратузилмасини самарали бошқариш, унинг мазмуни ва иқтисодиётнинг бошқа соҳаларига таъсирини ўрганган бир қатор олимлар транспорт-логистика инфратузилмасини бошқариш бўйича турли хил фикрларни билдирганлар. 

Д. Бауэрсокснинг фикрича, анъанавий усулларга нисбатан  юк ташувларини ташкил этишнинг афзаллиги ва иқтисодий самарадорлиги масалаларини киритган ҳолда мультимодал ва интермодал юк ташувларини ташкил этиш муаммоларига алоҳида эътибор қаратган.  Шу билан бирга  муаллиф, транспорт тармоқлари, транспорт воситалари ва транспорт компаниялари ўз ичига олган транспорт-логистика инфратузилмасини алоҳида қайд этади [3]. 

А.Л.Носов, ҳозирги шароитда халқаро транспорт-логистика тизимларининг ташкил этилиши ва мақбул фаолият юритиши муаммолари тадқиқ этилади. Халқаро қатновларда аралаш ташқи савдо ташувларини ташкил этишни такомиллаштириш йўналишларини кўрсатган ҳолда аралаш юк ташувларини ривожлантириш истиқболлари алоҳида таъкидлайди[4]. 

С. М. Резер, ўз ишида  ўзгаришлар шароитида минтақавий транспорт тизимларини бошқариш моделлари ва муаммолари кўриб чиқилган. Мамлакат ишлаб чиқариш-транспорт тизимида транспорт турларининг ўзаро таъсир усуллари, транспорт ишлари бозорини прогнозлаш методологияси ва магистрал йўл  транспортида юклаш ишларини режалаштириш принциплари тўлиқ таҳлил этган[5]. 

Юқоридаги фикрларни инобатга олган ҳолда, транспорт-логистика инфратузилмасини ривожлантириш эҳтиёжларини аниқлашни ўз ичига олувчи иқтисодий-технологик имкониятини баҳолаш муаммоларини кўриб чиқиш, транспорт-логистика фаолиятини бошқаришдаги назарий жиҳатлар ва бошқарув самарадорлигини оширишда замонавий бошқарув усулларни қўллаш орқали инфратузилмани ривожлантириш мумкин. 

Мамлакатимизда темир йўл транспорти фаолияти ва транспорт-логистика тизимини самарали бошқариш, ушбу жараёндаги муаммоларни ҳал этиш мақсадида ривожланган мамлакатларнинг логистика кўрсаткичлари индекси, транспорт-логистика инфратузилмасини боқаришда  замонавий усулларни таҳлил қилдик, қиёслаш, анализ, синтез усуллари орқали улар фаолиятини ривожлантириш йўналишларини келтирдик. 

Таҳлил ва натижалар 
Юкларни етказиб бериш бўйича мультимодал ва интермодал тизимлар логистика хизматларини ривожлантириш ва юкларни транспортда жўнатишнинг турли иштирокчиларини бирлаштириш учун янги имкониятлар шакллантиради. Юк жўнатувчилар ва юк қабул қилувчиларга хизмат кўрсатиш бўйича логистика технологиялари ва юқори тезликдаги транспорт тизимларига эҳтиёж глобаль транспорт тизимларида асосий ҳаракатга келтирувчи кучга айланмоқда. Бу албатта, ташкилий-техник объектларнинг мураккаблик даражасини оширади. Шунингдек, интеграция жараёнлари логистика жараёнларининг амал қилиш даражасини оширишга қаратилган бўлиб, бу истеъмолчиларга хизмат кўрсатиш даражасини яхшилаш, умумий сарфхаражатлар ва тизимли хатарларни камайтиришда акс этади. Логистик инжиниринг принципларини қўллаш интеграцияли етказиб бериш занжирлари фаолияти самарадорлигини ошириш учун муҳим шароитлардан бири сифатида кўриб чиқилади. 

Йирик транспорт боғламлари ва йирик саноат кластерларига киришда мультимодал ТЛМ тармоғини шакллантириш қўшимча юк оқимларини
2012-2020 йилларда транспорт турлари бўйича юк айланмаси ва юк ташиш 
 
	Номи 
	млн. 
т. 
	млрд. млн. млрд. млн. млрд. млн. т-км т. т-км т. т-км т. 
	млр
д. 
т-км 
	млн. 
т. 
	млрд. т-км 

	 
	 
	Шу жумладан транспорт орқали 
	 
	 
	 

	Темир 
йўл тр. 
	61,5 
	22,7 
	63,7 
	22,8 
	65,7 
	22,9 
	67,2 
	22,9 
	67,6 
	23 

	Автомобиль транспорти Қувур йўллари 
	1203,2 
	27,5 
	1258,3 
	29,2 
	1327,4 
	31,5 
	1399,8 
	33,9 
	1473,7 
	36,0 

	
	64,5 
	33,0 
	65,0 
	31,5 
	65,8 
	31,2 
	60,0 
	30,0 
	62,2 
	28,9 

	Ҳаво транспорти 
Жами 
	24,0 
	121, 9 
	22,2 
	116,3 
	23,0 
	125,1 
	24,6 
	131, 1 
	26,5 
	132,2 

	
	1329,3 
	83,4 
	1387,1 
	83,7 
	1458,9 
	85,7 
	1527,0 
	86,9 
	1603 
	88,0


 жалб этиш, юкларни темир йўл ва бошқа транспорт турларида ташиш рақобатбардошлигини ошириш, комплекс логистика соҳасида юқори даромадли хизматларни ривожлантириш имконини беради. Бу йўналишлар миллий хавфсизлик ва барқарор ривожланишни таъминлашда Ўзбекистоннинг жаҳон транспорт тизимига қўшилишига кўмаклашади.  

Транспортда юк ва йўловчилар манзилга етказилган ҳолда унда хизматлар кўрсатиш ҳаёт даври жараёнларининг ўзига хослиги билан ажралиб туради. Турли-туман транспорт воситалари, ишлаб чиқариш ва тақсимот тизимлари ўзаро етарлича бирлашмаган, бу транспорт хизматлари самарадорлиги, сифати ва ишончлилиги камайишига сабаб бўлади, бу ҳолат айниқса етказиб бериш занжирлари, шу жумладан уларнинг  
инфратузилмалари фаолиятида акс этади. Масалан, сўнгги йилларда темир йўл транспортида ташувлар ҳажми ошгани кузатилмоқда, шу билан бирга ишлаб чиқариш активларидан (ҳаракатдаги таркиб, контейнерлардан) фойдаланишдан йўқотишлар хавфи ҳам мавжуд.  

1-жадвалда тасвирланган юк ташувлари ҳажми динамикасига кўра,  2012-2016 йилларда мамлакат транспорт тизими умумий юк айланмасида темир йўл транспортининг улуши 25-26 % даражасида барқарор сақланган. 

Қабул қилинган чора-тадбирлар натижасида, 2016 йилда юк ташиш ҳажми ўтган йилга нисбатан 5,0 %га, шу жумладан автомобиль транспорти бўйича 5,3 %га ва ҳаво транспорти бўйича 8,8 %га ўсди. Юк ташиш айланмасининг ҳажми 91172,6 млн.тонна-км.ни ташкил этиб, юк ташиш айланмасининг умумий ҳажмида энг юқори улуш автомобиль транспорти (39,4 %), қувур транспорти (35,0 %) ва темир йўл транспорти (25,4 %) га тўғри келмоқда. 

Ўзбекистон иқтисодиётини ривожлантириш истиқболларини баҳолаш ва бошқа транспорт турларининг ривожланишини ҳисобга олган ҳолда кўзда тутиладики, темир йўл транспорти бўйича ўсиш ҳар йили ўртача 5 ёки умуман 2,3 фоизни ташкил этади, 2016 йилдаги 83,7 млн. тоннадан 2030 йилда 146 млн. тоннагача ўсади[6].  

Ҳисоб-китобларга кўра, транспорт секторига киритилаётган сармояларнинг 1 фоизга оширилиши юк ташиш ҳажмининг 0,94 фоизга ортишни таъминлайди. Хизматлар сифатини ошириш ҳамда ташиш учун транспорт йўналишларининг янада диверсификацияланишини таъминлаш билан биргаликда истеъмолчига йўналтирилган транспорт логистика тизими бошқарувини янада мақбуллаштиришга қаратилган бўлиши керак. 

Маҳсулот таннархидаги транспорт харажатлари улушини камайтириш энг муҳим вазифалардан биридир, чунки саноат маҳсулотининг таннархида транспорт харажатларининг ошиши мамлакатимиз товарларининг рақобатбардошлигига тўғридан-тўғри таъсир кўрсатмоқда. Мамлакат ичкарисида юк ташиш хизматларининг қиймати халқаро ташиш хизматларининг (шу жумладан транзит хизматларининг) қиймати каби кўрсаткичлар нисбатан юқорилигича қолмоқда ва охирги йилларда катта суръатларда ошиб бормоқда. 

Юк ташишнинг юқори нархлари темир йўл секторига ҳам хосдир. Жумладан, нархларнинг қиёсий таҳлили шуни кўрсатмоқдаки, Ўзбекистонда ишлаб чиқарувчилар 500 километрлик масофага 1 та стандарт вагонда юкни (60 тонна тўқимачилик маҳсулотини) 1 километрга ташиш учун темир йўлчиларга 

5,15 доллар тўламоқдалар. Қозоғистонда бу кўрсаткич 0,93 АҚШ долларини, 

Қирғизистонда 2,65 АҚШ долларини, Тожикистонда 6,83 АҚШ долларини, Туркманистонда 2,65 АҚШ долларини ташкил этмоқда. Ўзбекистонда 500 километрдан 1000 километргача масофага ташиш учун юк жўнатувчилар 2,51 АҚШ доллари, Қозоғистонда 0,68 АҚШ доллари, Туркманистонда 2,60 АҚШ доллари тўлайдилар[7]. 

Логистика тизимига етказиб бериш занжирининг тарқоқлиги, етказиб берувчидан қабул қилувчигача товарларни ортиш ва тушириш бўғинларининг ортиқчалиги хосдир, бу эса ишлаб чиқарувчиларнинг транспорт-логистика хизматларига бўлган харажатларнинг ошишига олиб келмоқда. Бу транспортлогистика компаниялари ва тегишли инфратузилманинг суст даражада ривожланганлиги билан боғлиқ. Мамлакатдаги транспорт-логистика операцияларининг асосий қисми 1PL ва 2PL форматида юз бермоқда, айрим компанияларгина 3PL форматида чекланган хизматларни кўрсатмоқда. Автомобиль, темир йўл ва авиацияда ташиш ўртасида самарали ҳамкорликни йўлга қўйишга қодир йирик операторлар етишмаяпти.  

 Юкларни ташиш ҳажмларини оширишдаги асосий чекловлар қуйидагилар ҳисобланади: 

· транспорт-логистика тизимининг етарлича ривожланмаганлиги; 

· йўл тармоғи ривожланиш суръатларининг жамиятни автомобиллаштириш суръатларидан сезиларлича ортда қолиши; 

· экспортга оид транспорт инфратузилмасининг (чегарадаги ўтиш шохобчаларининг) етарлича ривожланмаганлиги; 

· темир йўл компанияларининг чекланган ўтказиш ва ташиш қобилияти мавжудлиги; 

· авиация ёнилғисининг ўзини оқламаган юқори қиймати. 

Йирик транспорт боғламларида Ўзбекистон темир йўллари тармоғи бўйича мультимодал терминал логистика марказлари (ТЛМ) тармоғининг суст ривожлангани кузатилмоқда. Натижада хусусан, контейнерлар айланмаси тезлиги, шунингдек,  кўплаб юк ташувлари алоқаси ва хилма-хил транспорт турлари транспорт инфратузилмасида юк оқимлари тақсимотини оширишни таъминлашнинг иложи йўқ[8].   

Юқорида қайд этилганидек, Транспорт-логистика тизимлари(ТЛТ)ни ташкил этиш ва бошқариш самарадорлигини ошириш усулларидан бири логистика инжиниринги ҳисобланади. Айрим лойиҳалар логистика инжинирингида ёки лойиҳаларни инфратузилма доирасида ташкил этиш учун ҳамма жараёнлардан фойдаланилмайди, балки “кўплар-кўпларга” бирлаштириш принципи қўлланилади. Мисол тариқасида транспорт жараёнини ишлаб чиқарувчи, ТЛМ ва истеъмолчини боғловчи бевосита етказиб бериш занжирида кўриб чиқиш мумкин (1-расм). 


[image: image1]
1-расм. Бевосита етказиб бериш занжири тузилмаси 
Бундай етказиб бериш занжири технологик яхлитлик талабларига тўлиқ жавоб беради, бу транспорт фаолиятга хос жараёнларнинг занжир охирида юзага келувчи натижага таъсирини белгилаш учун жуда муҳим.  Технологик яхлитликка оралиқ бўғинларни шу тариқа бирлаштириш ҳисобига эришиладики, бунда маҳсулотни бир бўғиндан “чиқиши” транспортда жўнатишга оқилона вақт сарфланишида бошқасига бир вақтнинг ўзида “чиқиши” бўлади. 

Транспорт бу ҳолатда конвейер вазифасини бажариб, у узлуксиз технология жараёнини якунлайди ҳамда ҳамма етказиб бериш занжирларига хизмат кўрсатишни таъминлайди. Лекин бундай ёндашув яхлит транспорт жараёнини баҳолаш имконини берувчи замонавий ахборот, математика ва дастурий таъминотни талаб этади.  Юк жўнатиш, юк қабул қилиш, ТЛМ ва юк ташиш жараёнларига ёндаш ахборот алмашинуви чизмаси, бошқарув, савдо ва транспортда электрон маълумот алмашинуви стандартига асосланиб, у “рақамли логистика”да кўчувчи технология кўприги сифатида кўриб чиқилади.  

Замонавий иқтисодий шароитда ишлаб чиқариш, омборлар, истеъмолчиларни жойлаштириш ва  сарф-харажатлар ва буюртмани бажариш муддатларини мақбуллаштириш мақсадида етказиб бериш занжирини моделлаштирувчи анъанавий (функционал) логистика жараёнларини мослашувчан усулларга алмаштиришни талаб этади. Нафақат етказиб бериш занжири, балки интеллектуал ва интернет-технологияларда (“ашёлар интернети” сингари) интеграциялашган бошқарувнинг логистика механизмига асосланган алоҳида корхонада ҳам янги қатъий ёндашув талаб этилади.  

Ҳозирги кунда транспорт-логистика тизимига интеграцияланмаган халқаро корпорация ва холдинглар таркибига кирувчи, ҳудудлар бўйлаб тақсимланган замонавий ишлаб чиқариш ва сервис тизимларини тасаввур этиш мушкул. Фойдаланилаётган тизимлар, восита ва комплекслар кўпинча кўпжабҳалилик, амал қилишдаги ноаниқлик, иерархия, элемент ва алоқаларнинг ортиқчалиги, вазифа ва жараёнларни бажаришдаги кўп вариантлилик ҳамда компонентлар жамлиги сингари хусусиятларга эга. 

Ҳозирги шароитда ҳаёт даври инфратузилмаси роботларга мўлжалланган юклаш-транспорт асбоб-ускуналари ва замонавий самарали технологик ечимлар, шу жумладан халқаро инжиниринг ва транспортли қурилиш соҳасида талабни шакллантирган ҳолда инновацион ривожланиш учун шароитлар яратишга кўмаклашиши мумкин. Масалан, темир йўл транспортида омборхона фаолияти, тижоратли фойдаланиш соҳасида логистика инжиниринги технологияларидан фойдаланмай, тизимли ёндашув принципини амалга оширишни тасаввур этиш мушкул[9].  

Ёдда тутиш керакки, (субъектив ва объектив кўринишдаги турли принциплардан келиб чиққан) ресурслар танқислиги туфайли носозлик, авария ва ҳатто ҳалокатлар юзага келиши шароитида қўллашга мўлжалланиши лозим бўлган замонавий ташкилий-техник объектларни ишлаш қобилиятининг талаб этилувчи даражасини сақлаб туришнинг имкони бўлмайди, шунинг учун улар яшовчанлик (кенгроқ маънода ҳалокатга бардошлилик) хусусияти билан таъминланган.  

Бунинг учун проактив (огоҳлантирувчи) бошқарувнинг янги жараёнларини тавсия этиш мумкин, улар ташкилий-техник объектларнинг тузилмаси шаклини ўзгартириш бўйича мақсадли тартиботлар билан кечади ва катта миқёсдаги электрон маълумотлар асосида тизим фаолиятининг комплекс прогнози ва унинг ишлаш қобилияти даражасини оширишни таъминлайди[10].   

Ташкилий-техник 
объектлар 
инфратузилмасини 
проактив (огоҳлантирувчи) бошқариш амалиётида анъанавий равишда фойдаланилаётган тезкор таъсир ва кейинчалик нохуш ҳодисаларга йўл қўймасликка мўлжалланган реактив бошқарувдан фарқли ўлароқ тегишли мониторинг ва бошқарув тизимида тизимли (комплекс) моделлаштириш концепцияси асосида бошқарув таъсирларини шакллантириш ва амалга оширишда энг янги прогнозловчи ва огоҳлантирувчи имкониятларни яратиш ҳисобига нохуш ҳодисалар юзага келишининг олдини олишни кўзда тутади. 

Ҳозирги кунда проактив мониторинг ва ташкилий-техник объектлар бошқарувини ташкил этишнинг турли вариантлари, шу жумладан, қайд этилган объектларнинг тузилмавий динамикасини проактив бошқариш технологиялари мавжуд. Ушбу технологиялар орасида қуйидагилар: Мураккаб ташкилийтехник объектлар фаолияти усуллари, мақсадлари, унинг мазмуни, турли шароитларда бажариш изчиллигини ўзгартириш; Мураккаб ташкилий-техник объектларнинг айрим элемент ва кичик тизимлари муҳитида жойлашиш; Ташкилий-техник объектлар даражалари ўртасида ахборот оқимлари, бошқарув вазифалари, масалалари, алгоритмларини қайта тақсимлаш ва марказдан чиқариш; уларнинг инқирозида мураккаб ташкилий-техник объектлар тузилмалари конфигурациясини ўзгартиришни ажратиб кўрсатиш мумкин.  

Мураккаб ташкилий-техник объектларнинг проактив (огоҳлантирувчи) бошқарув ва мониторинг технологиясини кўп тузилмали тизимлар (логистика объектлари) учун мураккабликни бошқариш бўйича истиқболли технологиялар сифатида кўриб чиқиш мумкин бўлиб, улар туфайли юзага келган (прогнозланувчи) вазиятда объектлар талаб этилувчи барқарорлик даражасига эга белгиланган вазифаларни бажара олади. 

Хулоса ва таклифлар 
Мухтасар қилиб айтганда, янги авлод транспорт-логистика инфратузилмаси шаклланиши ва ривожланиши учун кенгайтирилган логистика инжиниринги модели ва ҳаёт даврини бошқариш моделини мослаштириш талаб этилади, бу XXI асрда барқарор ривожланиш инновацияли бошқарув моделидан фойдаланишга сабаб бўлади. Бундай ривожланиш адашиш вазиятлари шароитида етказиб бериш занжирлари фаолияти ва ноаниқлиги муаммосини бартараф этиш учун корхоналарни бирлаштириш ва мослаштириш принципига мўлжалланган мураккаб ташкилий-техник объектлар концепцияси асосида амалга оширилиши лозим.  

Янги принципларга асосланган юк етказиб бериш бўйича мультимодал ва интермодал принциплар янги авлод логистика инфратузилмасини ривожлантиришнинг ўзига хос локомотиви ҳисобланади ва товар ҳаракати иштирокчиларини самарали бирлаштириш учун янги имкониятларни шакллантиради.  

“Рақамли логистика” шароитида инфратузилмани бошқариш учун электрон маълумотлар оқимининг ортиб борувчи ҳажмини ҳисобга олган ҳолда адашиш вазиятлари юзага келганда мураккаб ташкилий-техник объектларнинг прогноз даражасини ошириш имконияти ва логистика инфратузилмасининг фаолият ўлчамларини комплекс баҳолаш асосида проактив (огоҳлантирувчи) бошқариш тизимларига ўтиш ўта муҳим аҳамиятга эга. Ўзбекистон транспорт бозорида инновацияли логистика технологияларининг мультимодал ва интермодал ташувларни ривожлантириш барқарорлиги ва самарадорлигига таъсир даражасини ошириш имконини беради.               

Қўшимча материаллар: 
Минтақавий логистика масалалари

Етказиб беришнинг жадаллиги бугунги кунда маҳсулотнинг рақбатбардошлилигига сезиларли таъсир кўрсатади. Тезкор етказиб берилишига ишончи бўлмаган ҳамкорлар савдо соҳасидаги ҳамкорликдан бош тортганлиги далиллари оз эмас. Бозорда маҳсулотнинг арзонроқ нархлари ва салмоқли захираларидан кўра сифат кўрсаткичлари ва вақт омилига эътибор кучайди. Ўзбекистон Фермерлар кенгаши ва Минтақавий иқтисодий ҳамкорлик бўйича USAID лойиҳаси томонидан ташкил этилган, пойтахтдаги «Miran International» меҳмонхонасида бўлиб ўтган «Марказий Осиёда ташқи савдонинг транспорт-логистик таъминоти: муаммолар ва ҳал этиш йўллари» мавзуидаги давра суҳбатининг иштирокчилари шу ҳақда сўзладилар.
 

МИНТАҚАВИЙ ЛОГИСТИКАНИНГ ЎЗИГА ХОС ЖИҲАТЛАРИ
Ўзбекистон, Қозо​ғистон ва Афғонистон транспорт-логис​тика компаниялари, тадбиркорлар, бизнес уюшмалари, халқаро ташкилотлар ва ОАВ вакиллари тажриба алмашиб, транспорт-логистика хизматлари, юклар транзити соҳаси муаммоларини амалий ўрганмоқдалар. Транспорт комплекси ишидаги чиқимларни камайтириш ва унинг самарадорлигини ошириш билан ушбу муаммоларни ҳал этиш мумкин деб ҳисоблайдилар, улар қатнашчилар ва ушбу хизматлар бозорини тартибга солувчи идораларнинг саъй-ҳаракатларини жипслаштиргандагина юкларни етказиб бериш чизмаларини мақбуллаштириш, жараённинг барча таркибий қисмлари ҳамкорлигини яхшилаш мумкин деган фикрдалар.

Марказий Осиё ва Афғонистоннинг транспорт-логистика таъминоти муаммолари, уларни ҳал этиш йўлларининг батафсил таҳлилига бағишланди. Ушбу минтақа мамлакатлари ўртасидаги савдо катта салоҳиятга эгалигини таъкидлаб, у юкларнинг ташилиши ва транзитига тўсқинлик қилувчи асосий омилларни таҳлил қилди; транспорт секторига иқтисодий ўсиш омилларининг бири сифатида баҳо берди.

ИНФРАТУЗИЛМАНИ ​РИВОЖЛАНТИРИШ
Минтақавий савдога тўсқинлик қи​ладиган объектив омиллар (халқаро денгиз коммуникацияларидан фойдаланиш имкониятининг йўқлиги; товар нархида транспорт харажатлари улушининг юқорилиги; товарларни олиб чикиш-олиб кириш йўлидаги тўсиқлар; юқори қўшилган қийматга эга тайёр товар номенклатурасининг чекланганлиги) Марказий Осиё мамлакатлари ва Афғонистонни транспорт, инфратузилма ва логистикани ривожлантиришга жуда катта эътибор ажратишга мажбур қиляпти. Яқин 2–3 йил ичида Ўзбекистон инвестиция портфелида транспорт ва коммуникация тегишинча иккинчи–учинчи ўринларни эгаллайди. 2013–2016 йилларнинг ўзидаёқ ушбу секторга ҳар йили эквивалентда 1,3 млрд АҚШ доллари йўналтирилади. Қозоғистонда бир томондан Хитой билан Европани, иккинчи томондан эса Хитойни Марказий Осиё мамлакатлари, Эрон ва Туркия билан боғлайдиган йўлаклар ривожланяпти.

Кейинги йилларда минтақада бир қатор логистика марказлари барпо этилди. Улар жумласида – «Навоий», «Ангрен» (Ўзбекистон), «Астана», «Ақтўбе», «Ақтау», «Қарағанда», «Достиқ», «Шимкент», «Хоргос» (Қозоғистон), «Хонобод», «Мозори Шариф», «Турғунди» (Афғонистон шимолида). Логистика инфратузилмасининг янги элементи – йирик совутгичлар – Ўзбекистон, Қозоғистон, Тожикистон ва Афғонистонда ишга туширилади. Чунончи, 2014–2015 йилларда Қандаҳор, Балх, Нангарҳар, Ҳирот ва Қундуз вилоятларида умумий ҳажми 400 минг тонна бўлган 8 та саноат совутгичи барпо этилади.

Минтақада МИЗ ва МИИЗлар фаол равишда қуриляпти. Улар, шубҳасиз, минтақавий товар оборотига жиддий туртки беради, бу эса транспорт хизматларига талабни кучайтиради.

 НИМАЛАР ТЎСҚИНЛИК ҚИЛЯПТИ?
Мутахассислар фикрича, транспорт турлари ўртасидаги тенгсизлик муаммолардан бири ҳисобланади. Минтақа мамлакатларининг деярли ҳаммасида ташқи савдо ва транзит юкларининг 85–94%ини темир йўл транспорти етказиб беради (Европа Иттифоқида унинг улуши 3% ва 1,5%ни ташкил қилади). Чамаси, темир йўл маъмуриятининг тариф ва транзит сиёсати қотиб қолганлиги айни шу ҳол билан изоҳланади, ушбу сиёсат мослашувчан эмас, масалан, кичик бизнес ва хусусий тадбиркорлик субъектларининг эҳтиёжларига йўналтирилмаган.

Кейинги йилларда фитинг платформалар, контейнер ташувчилар етишмаслиги муаммоси кескин кўзга ташланди. Тез бузилувчи юклар ва кичик ҳажмли товарларни ташишга мослаштирилган махсус вагонлар ва машиналар билан таъминлаш масаласи долзарбдир. Ташқи савдо юкларини ташишда уларнинг, шунингдек контейнерларнинг улуши ҳозирча оз.

Чегара хизматлари ислоҳ қилинган​лигига қарамай, чегара, санитария, фитосанитария ва божхона назоратининг ташкил этилиши замонавий талабларга жавоб бермайди. Хусусан, асоссиз равишда кўп миқдордаги ҳужжатлар сўралади, уларни кўриб чиқишга анча вақт сарфланади, таомиллар очиқ-ошкор ўтказилмайди. Бунга ёзда Астана бозорлар гуруҳи билан қишлоқ хўжалиги маҳсулоти етказиб беришга шартнома тузган сурхондарёлик фермернинг юки билан боғлиқ воқеа мисол бўла олади. Уч машина хурмо бир неча кун чегарада қолиб кетган. Тез бузилувчи товарни пойтахт ва пойтахт вилояти бозорларида жадаллик билан жуда арзон нархларда сотишга тўғри келган.

Минтақада хизматлар доирасини (омборга жойлаштириш, қайта юклаш, исталган мураккабликдаги ностандарт буюртмаларни бажариш ва ҳоказо) кенгайтириш ва яхшилаш имконини берадиган 3PL (Third Party Logistics) ва 4PL (Fourth Party Logistics) логистика аутсортинг тизимларининг ривожланмаганлиги ҳам транспорт-логистика таъминотига таъсир кўрсатаяпти. Айни пайтда етказиб бериш занжирига жалб этилган компанияларни интеграциялаш жараёни тезлашмоқда, бу ҳозирги шароитда долзарб аҳамиятга эгадир.

Шубҳасиз, умумий фойдаланишдаги йўлларнинг ярмидан ортиғи ҳозирча ташиш хавфсизлиги талабларига жавоб бермаслиги далили жуда катта тўсиқ бўляпти. Халқаро автомобиль транспорти уюшмаси (IRU) ўтказган тадқиқотларга кўра, Марказий Осиё йўллари бўйлаб юкларни ташишнинг ўртача тезлиги соатига қарийб 60 км ни ташкил этади, уларни етказиб бериш вақтининг деярли 50%ини чегарада кутиш, юк ортиш ва тушириш эгаллайди. Буларнинг ҳаммаси транспорт ва вақт сарф-харажатларини кўпайтиради.

Аслида айни ушбу омиллар бошқа омиллар билан бир қаторда логистиканинг сифат индексини белгилайди.

 

ҲАЛ ЭТИШ ЙЎЛЛАРИ
Тақдимотни тугатаркан, А.Ҳошимов минтақада ташқи савдо логистикаси муам​молари комплекс тусда эканлигини таъкидлади. Уларни ҳал этиш учун давлатнинг хусусий сектор билан, минтақа мамлакатлари ва улардаги хусусий тадбиркорларнинг саъй-ҳаракатларини бирлаштириш лозим. Бу – биринчи вазифа.

Иккинчидан, интермодал ташиш ва контейнерлаштириш улушини ошириш зарур. Шубҳасиз, минтақада бунинг учун кўп ишлар қилиняпти. Масалан, Ўзбекистонда ташқи савдо юкларини контейнерда ташиш ҳажми кейинги 10 йил ичида 4 баравар кўпайди. Бироқ уларнинг улуши, масалан, Хитойда эришилган кўрсаткичлардан бир неча баравар камдир.

Учинчидан, минтақавий логистика марказларини барпо этиш ва ривожлантириш, 3PL даражасида транспорт-логистика хизматларини тақдим этиш керак.

Иккинчи ва учинчи вазифалар кичик бизнес ва хусусий тадбиркорлик вакилларига қулайлик яратишга қаратилган.

Шуни таъкидлаш лозимки, Марказий Осиё мамлакатлари миллий иқти​со​диётларининг халқаро савдо ҳажмлари​ни ўстириш ҳисобига ривожлантирилиши минтақавий транспорт-логистика са​лоҳиятини ошириш учун янги имкониятлар очади. Бу эса транспорт ва омбор инфратузилмасини модернизациялашни талаб этади. Комплексларнинг юклар олиб ўтиладиган асосий халқаро йўналишлар бўйлаб жойлаштирилиши логистика марказлари муваффақияти ва юқори рентабеллиги гаровидир.

Минтақавий логистика аниқ-пухта қо​нунчилик базаси, мижозлар томонидан ишонч, ахборот таъминотига муҳтож. Шу сабабли транзитнинг меъёрий базасини такомиллаштириш, божхона ва чегара маъмуриятчилигининг ўзини оқлаган янги шаклларини жорий этиш, минтақа мамлакатларининг тегишли қонун ҳуж​жатларини уйғунлаштириш тўртинчи вазифа ҳисобланади.

Транспорт ва транзит соҳасидаги мутахассислар – логистлар, экспедиторлар, юристларни тайёрлаш ва уларнинг малакасини ошириш ҳам жуда муҳим. Минтақавий иқтисодий ҳамкорлик бўйича USAID лойиҳасига бу борада катта умид боғланган.

Ушбу муаммоларнинг ҳал этилиши асосий мақсади аҳолининг турмуш даражасини ошириш бўлган минтақадаги савдони ривожлантириш учун мультипликатив аҳамиятга эгадир.

 

ЮКНИ АФҒОНИСТОНГА ҚАНДАЙ ҚИЛИБ ЕТКАЗИШ КЕРАК
Афғонистон Марказий Осиё мамлакатлари учун истиқболли бозор ҳисобланади. Ушбу мамлакат озиқ-овқат товарлари (ун, буғдой, шакар, ўсимлик мойи, парранда (гўшт), қуруқ сут, бошқа озиқ-овқат маҳсулотлари) ва бошқа товарларни (металл ва қурилиш материаллари, машина ва ускуналар, дори-дармон ва кийимлар) импорт қилишининг ўсиши минтақа экспортчилари, шу жумладан кичик бизнесга катта имкониятлар очади.

Кейинги йилларда минтақадаги савдо обороти юқори суръатлар билан ўсяпти. Масалан, Қозоғистон билан Ўзбекистон ўртасидаги товар обороти 2012 йилда 2011 йил билан таққослаганда 9,6%га кўпайди, 2013 йилда эса унинг 3 млрд АҚШ долларига етиши кутиляпти. 2012 йилда Қозоғистон-Афғонистон товар обороти 2011 йил билан таққослаганда қарийб 2 баравар кўпайди. Ўзбекистон-Афғонистон товар обороти 2012 йилда 1 млрд АҚШ долларидан ошиб кетди. Шу тариқа, Афғонистон Марказий Осиё мамлакатларининг йирик импортчиси ҳисобланади. У ва минтақанинг бошқа мамлакатлари билан иқтисодий ҳамкорликнинг ривожланиши эса юк ташишнинг кўпайишига имкон беради.

Ҳозирча Афғонистонга юк етказиб беришда баъзи муаммолар мавжуд. Улар нафақат ушбу мамлакатда инфратузилманинг етарли эмаслиги, транспорт ва логистика соҳасида миллий кадрларнинг етишмаслиги билан, балки трансчегаравий олиб ўтишдаги тўсиқлар билан ҳам боғлиқ. Республикамиз ҳудудида Афғонистонга юк етказиб бериладиган асосий пунктлар Ғалаба темир йўл бекати ва «Термиз» дарё порти ҳисобланади. Афғонистон ҳудудида эса булар – Ҳайратон темир йўл бекати, шу номли дарё порти ва қуруқликдаги «Акина» портидир.

Юкларни ушбу мамлакатга автомобилда ташиш – энг эски ва йўлга қўйилган вариант. Одатда у ушланишсиз амалга оширилади, юк Ҳайратонда туширилади. Темир йўлда ташиладиган юклар билан боғлиқ вазият ҳам шунга ўхшайди. У орқали қайта юклаш қийин бўлган товарлар (арматура, буғдой, ун, нефть маҳсулотлари) олиб ўтилади.

 

ДАРЁ ПОРТИ БИЛАН БОҒЛИҚ ​МУАММОЛАР
Афғонистон билан чегарани кесиб ўтадиган юкларга ишлов бериладиган энг муҳим пункт «Термиз» дарё портидир. У орқали озиқ-овқат маҳсулотлари, ёғоч-тахта, бошқа сочилмайдиган, катта бўлмаган ва суюқ бўлмаган товарлар олиб кирилади. Давра суҳбатида иштирок этган афғон бизнеси вакиллари айни шу ерда муаммолар юзага келишини таъкидладилар. Қозоғистон экспедиторлик компаниялари ҳам муаммога тўқнаш келганлар. Логистика чизмасига кўра «Термиз» портида транзит юклар туширилиб, ке​йин улар баржада «Ҳайратон» дарё портига қадар етказиб берилади. Тадбиркорлар товарлар олиб ўтилиши чоғида узоқ вақт тўхтатиб қўйилиши, юкни етказиб берганлик учун олдиндан ҳақ – 1 тонна учун 105 АҚШ доллари тўлаш кераклигини айтишди. Яқинда Украина ва Россия ўсимлик мойи етказиб берувчиларининг юклари билан ҳам шундай вазият юз берди.

2012 йилдан бошлаб Термиз дарё портида темир йўл транспортида ташилаётган транзит юкларга ишлов бериш ва уларни жойлаштириш бўйича эксклюзив агент бўлиб Wondernet Express компанияси ҳисобланади. Унинг маълумотларига кўра (http://wonderexp.com), Термиз дарё портида темир йўл шохобчасининг узунлиги 4,5 км ни ташкил этади, 11 та йўл мавжуд, бу эса бир вақтнинг ўзида 85 вагон (платформа)ни келтириш имконини беради. Бир таркибни (40 платформа) бўшатиш қарийб 3 соатни ташкил этади. Портнинг қуйиш механизмлари 1 соатда 300 тонналик нефть қуйиш баржасини «цистерна–баржа» қоидаси бўйича тўлдириш имконини беради. Порт ҳудудида майдони 10 000 кв.метрдан кўпроқ бўлган 6 та омбор жойлашган. Бу эса 20 000 тоннага яқин юкни сақлаш учун жойлаштириш имконини беради. Портнинг контейнер майдончалари бир вақтнинг ўзида 8 000 гача контейнерни жойлаштиришга қодир. Термиз дарё порти транспорт ва ёрдамчи техниканинг тўлиқ мажмуи: портал кранлар, автоюклагичлар, баржалар, теплоходлар билан жиҳозланган. Шу боис бу ерда логистикага оид муаммолар юзага келиши ҳам мумкин эмасдек кўринади. Бироқ шундай бўлса-да, улар мавжуд.

Юзага келаётган қийинчиликлар, шунингдек дарё порти орқали транзит чоғида контракт тузиш таомилининг мураккаб​лиги туфайли тадбиркорлар уларни ​дарё порти орқали етказиб бериш зарур бўлганда товарларни харид қилишдан бош тортишяпти. Зеро бу, бошқа ҳоллардан ташқари, ҳам вақт, ҳам қўшимча харажат талаб қилади.

Муаммолар ҳал этилмаса, қандай оқибатлар юзага келиши мумкинлиги айтилди. Улар жумласига ушбу йўналиш орқали юк етказиб бериш фаоллигининг, уларнинг транзитидан олинадиган даромаднинг камайиши, Шимолий йўналишнинг асосий йўли сифатида Ўзбекистон орқали транзит аҳамиятининг пасайиши киради. Зеро афғон тадбиркорлари, масалан, «Акина» порти (Туркманис​тон) орқали етказиб беришнинг муқобил йўлларини ҳозирданоқ изламоқдалар.

Тадқиқотдан кўзланган асосий мақсад – транспорт йўлаклари масалаларида минтақадаги давлатларнинг ўзаро муносабатлари даражасини, шунингдек, умумий ва мос келмайдиган манфаатларни, шунингдек Марказий Осиё давлатлари ўртасидаги халқаро муносабатларда етакчи мамлакатлар билан ҳамкорлик қилиш учун ресурс ва механизмларнинг салоҳиятини аниқлашдан иборат.

Таъкидлаш жоизки, Ўзбекистон ташқи сиёсатининг асосий устувор йўналишларидан бири бўлган транспорт-логистика соҳаси Марказий Осиё мамлакатлари билан конструктив ва ўзаро манфаатли муносабатларни шакллантиришда муҳим ва долзарб аҳамиятга эга.

Зеро минтақа орқали йирик халқаро бозорларни бир-бири билан боғлайдиган энг қисқа йўналишлар ўтган. Минтақанинг транспорт-транзит салоҳияти унинг геостратегик  ҳолати – тарихан Шарқ ва Ғарб, Шимол ва Жануб ўртасида кўприк вазифасини ўтаган “Буюк Ипак Йўли” маркази орқали белгиланади. Президент Ш.Мирзиёев 2018 йилда Нурсултон шаҳрида бўлиб ўтган Марказий Осиё давлат раҳбарларининг учрашувида транспорт-коммуникация лойиҳаларини амалга ошириш орқали Марказий Осиёга йирик денгиз портлари ва жаҳон бозорлари билан боғланиш имконини бериш устувор вазифа эканини эътироф этган эди.

Бугунги кунда Марказий Осиё давлатлари олдида турган муҳим масалалардан бири, уларнинг ҳудуди орқали товарларни ташиш учун шарт-шароитларни шакллантиришдан иборат.

Бу ерда гап шундай транспорт инфратузилмасини модернизация қилиш ва логистика хизматларини яратиш ҳақида кетмоқдаки, унда товарларни ташиш тезлиги ва камхаражатлилик денгиз транспорти билан бемалол рақобатлашиш имконини бериши зарур. 2020 йилда Осиё билан Европа ўртасидаги барча юклар автомобил ва темир йўл орқали амалга оширилиши ва бу 1-2%дан 10%гачани ташкил қилиши тахмин қилинмоқда.

Шу билан бирга, минтақа давлатларининг тўғридан-тўғри денгиз портларига чиқиш имконияти йўқ. Экспертларнинг фикрига кўра, бугунги кунда Осиё ва Европа ўртасидаги қитъалараро савдо юкларининг 90%и денгиз орқали ташилмоқда. Денгизга чиқиш имконига эга бўлмаган ривожланаётган давлатлар экспорт даромадларининг тахминан 18 %ни транспорт хизматлари учун сарф қилади, ривожланган давлатларда эса бу қиймат 9 %ни ташкил қилади.

ЮНКТАД маълумотларига кўра, Марказий Осиё мамлакатлари учун транспорт харажатлари кўпинча импорт қилинадиган товарлар қийматининг 60 %гача етади.

Бу эса, сўнгги пайтларда Марказий Осиё минтақаси давлатлари халқаро аҳамиятга молик бўлган транспорт имкониятларини кенгайтириш борасидаги саъй-ҳаракатларни жадаллаштирга туртки бермоқда.

Минтақа давлатлари ўзининг сиёсий, иқтисодий ва бошқа вазифаларини амалга оширишга тўлақонли кўмак бера оладиган транспорт тизимини шакллантиришга интилмоқда. Бундан ташқари, бошқа мамлакатларнинг шу каби коммуникациялари билан уйғун ҳолдаги интеграциялашган кенг қамровли транспорт тармоғи халқаро, шунингдек, транзит юкларини ташиш имконини беради. Бу эса бюджетга тушумлар базасини кенгайтириш учун қўшимча имконият демакдир.

Марказий Осиё жаҳон савдосида тарихан муҳим ўринга эга бўлиб, у Шимолий-Жанубий ва Ғарбий-Шарқий йўналишдаги қитъалараро транспорт йўлакларини боғлашда кўприк вазифасини ўтайди. Бугунги кунда Марказий Осиё транзит йўлаклари тизимининг асоси бўлиб, у Осиё ва Европа жаҳон ишлаб чиқариш марказлари ўртасида товар ҳамда капитал оқимини оширишга хизмат қилмоқда.

Шундан келиб чиққан ҳолда, семинар якунида сўнгги 5 йилда Марказий Осиёда транспорт коридорларини ривожлантириш бўйича қўшма маъруза тайёрлаб, уни жорий йилнинг декабрь ойида бўлиб ўтадиган навбатдаги семинарда тақдим этиш тўғрисида қарор қабул қилинди.

